
Gry Walle, 5557 2332
Haugen VVA AS

Att. Thor-Henrik Fredriksen

Tilbakemelding - Omlegging av bekk og mellombels fjerning av
kantvegetasjon

Vi vurderer at det ikkje er naudsynt med ytterlegare handsaming etter forskrift om fysiske
tiltak i vassdrag eller § 11 i vassressurslova. Fiskefagleg kompetanse bør vere til stades under
arbeidet med omlegging av bekken.

Vi viser til søknad av 19. august 2022, med søknad om omlegging av bekk og mellombels fjerning av
kantvegetasjon på gbnr. 214/2, 214/114 og214/118.

Bakgrunn
Haugen VVA AS søkjer på vegne av Alver kommune om løyve til å legge om bekken ned til Litlevågen
(Fyllingsnes) og mellombels fjerne kantvegetasjon for å sikre gjennomføring av tiltaket. Om lag 30
meter av bekken må leggast om.

Alver kommune har gitt dispensasjon til tiltaket på følgjande vilkår (saknr. 472/22):

1. Av omsyn til vassdraget skal inngrep i bekken i størst mogleg grav unngåast.
2. Ved inngrep i bekken skal det leggjast til rette for reetablering av kantvegetasjon.
3. Det skal setjast inn avbøtande tiltak for å hindre avrenning til bekke i anleggsperioden.
4. Arbeidet bør leggjast utanom tidsrommet der det kan liggja rogn og plommeyngel i grusen.
5. Bekken skal lukkast igjen og det må leggjast til rette for anadrom fisk med tanke på habitat

og vandring.

Vår vurdering
Alle tiltak i vassdrag skal vurderast etter vassressurslova og/eller forskrift om fysiske tiltak i vassdrag.
I tillegg skal alle tiltak som rører kantvegetasjon skal vurderast etter vassressurslova.

Både kommunen sitt vedtak om dispensasjon og søknad med vedlegg inneheld vilkår og avbøtande
tiltak som vi vurderer som tilstrekkeleg til å ivareta både kantvegetasjon og bekken som habitat for
akvatiske organismar. For å sikre habitatkvaliteten i det nye løpet, bør det vere konsulent med

fiskefagleg kompetanse til stade under arbeidet med bekken. Vi minner om at reetablering av
kantvegetasjonen skal skje med naturleg førekommande arter.

Konklusjon
Vi legg til grunn kommunen sine vilkår, i tillegg til avbøtande tiltak som er skissert i søknad og
vedlegg til søknaden. Vi vurderer difor at det ikkje er naudsynt med vidare handsaming etter forskrift
om fysiske tiltak i vassdrag og § 11 i vassressurslova.

Med helsing

Eyvin Sølsnæs
seniorrådgjevar

Gry Walle
seniorrådgjevar

